
Mokhatlo oa Machaba a Kopaneng o tšoere ka 
natla ho bona hore litlhahiso le likhothaletso 
holima litokelo tsa batho bohle hore li’a tšire-
letsoa. Naha ea Lesotho e ile ea etsa boitla-

mo hore e tla kenya tšebetsong litumellano tsohle tse 
ileng tsa tšohloa litlalehong tse fetileng. UN e khothaletsa 
hore tseo ho lumelloaneng ka tsona li kene tšebetsong. 

E re litlhahiso tseo li lokela ho lebisa liketsong, liketso li 
hlahise litholoana, ‘me litholoana li khone ho netefatsoa. 
Litumellano e ne e le hore litokelo tsa bana li sireletsoe, 
ho netefatsa hore ba fumana thuto ea boleng, tlhokomelo 
ea bophelo, tšireletso le monyetla ea ntšotsopele. Ho ba 
nang le bokooa ho felisa khethollo, ho ntlafatsa phihlele-
ho ea litšebeletso le hore le bona ba nke karolo ka botlalo 
litabeng tsa bophelo ba naha.

Tšireletso ho batho bohle khahlanong le ho nyamela 
ka likhoka, ho felisa mefuta ea khethollo khahlanong le 
basali, ho thibela tlhekefetso e amanang le bong le ho 
khothaletsa tekano ea sebele pakeng tsa basali le banna, 
hammoho le banana le bashanyana.

Feela e be sesosa sa tieso ea hore litaba tse li fihleloe 
ke efe? Ha eka li ntse li etsahala ho se nko ho tsoa lem-
ina tje. Bothata ke ‘muso kapa che? Litaba tsena ha li 
sae moriting ruri li tla hlahisa naha ea rona hampe le ho 
e hlokisa seriti machabeng. Ha o sheba ka lehlakoreng 
le leng ‘muso oa phethatsa, leshano le lebe lona, joale 
ka nqena ke bothata ba ho suoa lekoko la puleng. Hoja 
‘muso oa ikeletsa o tsebe ho tloha molomong oa UN.

LNFOD hlathe e lelekisa tsebe kamor’a hore litho tsa 
eona e le batho ba nang le bokooa ba khetheloe Lekho-
tleng la Bacha la Machaba a Kopaneng le sa tsoa the-
hoa. ‘Me taba eo e tl’o thusa bacha ba nang le bokooa 
ho hlahisa maikutlo ho fihlela mehopolo ea lipuisanong 
le liqetong tse amang bacha le metse eo ba phelang ho 
eona. LNFOD e ananela bohlokoa ba ho kenya letso-
ho ha bacha, ho amohela mefuta-futa le ho khothaletsa 
kenyeletso ea bohle.

Ho sa le joalo, UN e re e tla kenya maikutlo a bacha 
tšebetsong ea maano a eona, le ho ela hloko litlhoko, 
lintho tse tlang pele le litabatabelo tsa bona. E se e batla 
e le nako e telele haholo batho ba nang le bokooa ho se 
moo ba ananeloang. Ruri ke mosebetsi o noholo o ent-
soeng UN.

Sechaba sa Basotho ho sebetsa sea sebetsa empa ha 
o bone na se sebeletsa kae, hobane bothata ke hore che-
lete ena e tsoa lipakeng tsa menoana mona e be fele tu! 
Ha selemo se fela motho o itšoara hlohong hobane ho 
se na letho seo a se supang kapa a se behileng tafoleng 
se bonahalang. Lefu le bolaeang Basotho ke ho sebetsa 
ho se meralo, ho hloka tsebo ea ho sebelisa chelete ha 
e se ele ka matsohong. Ho thoe lefu la khoho ke ho tloka 
tsebo.

Re thoholetsa ha e le mona CBL le CAFI li thakhotse 
letšolo la naha ka bophara le reretsoeng ho ruta sechaba 
ka litaba tsa licheletele le tšebeliso ea eona. Ke khato e 
ntle haholo ena. Katoloso ena ea thuto e tl’o thusa sech-
aba ho ba le kutloisiso ka lihlahisoa le litšebeletso tsa li-
chelete tseo sechaba se ka li fumanang, ‘me sechaba se 
tla tseba le ho nka mekoloto molemong oa phahamiso ea 
likhobo tsa bona, haholo-holo baitšokoli beng ba likhoebo 
tse nyenyane, le ho tseba na thepa e ka behoang paneng 
kea mofuta ofe le boleng bofe.

Ha re feng batho ba nang le mafu a kelello tšehetso, 
motho e mong le e mong o tšoaneloa ke hlompho le ka-
mohelo. Sesosa sa mafu a kelello a mang a mabaka, ke 
taba ea khatello ea maikutlo. Khothaletso ke hore ho the-
hoe sebaka sa marng-rang se fanang ka tlhahisoleseling 
ka bophelo ba kelello le setsi sa mahala, moo batho ba 
tobanang le khatelo ea maikutlo ba ka fumenang tšehet-
so. Ha re hlompheng seriti le litokelo tsa batho ba nang le 
mafu a kelello. Ha re tsotellaneng bana ba Moshoeshoe.

Peete o re ‘muso o khahlametse 

Nthabeleng Seitlheko

Morena oa 
S e h l o o h o 
Koeneng le 
Mapoteng, 

Morena Peete Lesoana 
Peete o ipilelitse ho 'muso 
ho rarolla mathata a ba-
koang ke ntoa e ntseng e 
kupa bochabela bohare, 
ka ho tsitsisa maemo a 
theko ea mafura le matla, 
a ammeng Lesotho.

Ha a teka tlhahiso tu-
long ea Ntlo ea Sen-
ate, ka la 27 Mphalane 
monongoaha, Morena 
Peete o itse ho tsitsisa 
litheko tsa mafura le mat-
la a sebelisoang mala-
peng le temong, hammo-
ho le ho teka moralo oa 
khahlametso oa 'muso, 
ho tla khoba sechaba 
matšoafo, le ho sireletsa 
malapa a kojoana li ma-
hetleng ka ho pharalatsa 
phaello ea chelete, ho 
thusa Basotho ba hlo-
kang.

 Ho sa le joalo, tlha-
hiso ena e tlatsitsoe ke 

Morena oa Sehlooho 
oa Leribe, Morena Jo-
ele Motšoene, ea itseng 
o tšehetsa ka kotloloho, 
khahlametso ea theko ea 
mafura, e reretsoeng ho 
thusa sechaba sa Baso-
tho.

O re Basotho ba lokela 

ho fumantšoa tšehetso 
hobane ba khafa nako le 
nako, ‘me nakong ena e 
boima ‘muso o lokela ho 
bontša boikarabello ba 
ho sireletsa Basotho ho 
bona hore boiketlo ba 
bona le bophelo ba bona 
e ba bo  ntlafetseng.

Litlhahiso tsa Machaba a Kopaneng 

Nthabeleng Seitlheko

Lesotho e 
khothalelitsoe ho 
potlakisa ho kenya 
tšebetsong litlha-

hiso tsa Machaba a Ko-
paneng mabapi le litokelo 
tsa botho tse ntseng li e-s’o 
phethahatsoe, kaha ho 
bontšitsoe ngongoreho ka 
tiehiso ea ho sebetsana le 
litaba tse ileng tsa hlahisoa 
litlalehong tse fetileng. Tse-
na li hlahelletse, kopanong 
ka la 27 Mphalane monon-
goaha.

 Nthabiseng Sekoko-
toana, ea neng a emetse 
Motlatsi oa ’Muelli e Mo-
holo oa ’Muso, pulong ea 
semmuso ea thupelo e 
neng e reretsoe ho tsebi-
sa bankakarolo ka liqeto 
le litlhahiso tsa mekhatlo 
ea Machaba a Kopaneng, 
e okametseng litumella-
no tsa machaba mabapi 
le litokelo tsa botho, o re 
litlhahiso tsena li hlahile 
kamor’a ho hlahlojoa ha 
litlaleho tsa Lesotho tlas’a 
litumellano tse ’ne tsa 
machaba.

Puong ea hae Sekoko-
toana o itse ho lokisa le ho 
isa litlaleho ha se pheletso 
ea boitlamo ba Lesotho 
litabeng tsa litokelo tsa 
botho, empa teko ea ’nete 
ke ho kenya tšebetsong litl-
hahiso tse fanoeng.

O hlokometse hore tse 
ling tsa litaba tse hlahis-
itsoeng litlhahisong tsa 
morao tjena li kile tsa hlaha 
le litlalehong tse fetileng, 
empa li ntse li e-s’o rarolloe 
le hoja ho bile le lipuisano 
le menyetla ea ho li sebet-
sana le tsona.

A re ho ipheta ha litaba 
tsena ho hloka hore ho 
hlahlojoe ka botebo boi-
karabello ba mekhatlo, 

bohlokoa ba ho etelletsa 
pele litokelo tsa botho le 
katleho ea mekhoa e se-
belisoang ho kenya tšebet-
song litlhahiso.

 Sekokotoana o 
khothalelitse bankakaro-
lo hore ba se ke ba fella 
feela ka ho amohela litl-
hahiso, empa ba bontše 
tsoelo-pele e bonahalang 
le e ka lekanngoang ho li 
phethahatsa.

O boetse a ananela tše-
hetso ea Moifo oa Europe-
an Union Lesotho ho mat-
lafatsa mokhoa oa naha 
oa ho tlaleha, ho kenya 
tšebetsong litlhahiso le ho 
latela tsoelo-pele ea tsona 
nakong ea tlaleho.

O hatelletse hore katleho 
ea ho kenya tšebetsong 
litumellano tsena e lokela 
ho lekanyetsoa ka hore na 
e ntlafatsa bophelo ba ba-
tho bao litokelo tsa bona li 
reretsoeng ho sireletsoa.

Ka lehlakoreng le leng, 

Motsamaisi oa Litšebelet-
so tsa Batho ba nang le 
Bokooa Lefapheng la 
Tekano, Bacha le Ntšet-
so-pele ea Sechaba, 
’Mathabo Pama, o itse thu-
pelo ena e fana ka monyet-
la oa ho tseba lisosa tsa 
tieho, ho hlakisa boikara-
bello ba mekhatlo e ame-
hang le ho lumellana ka 
mehato e hlakileng ea ho 
sebetsana le litlhahiso tse 
ntseng li emetse ho pheth-
ahatsoa.

“Sepheo sa rona se loke-
la ho hlaka: litlhahiso li 
lokela ho lebisa liketsong, 
liketso li hlahise litholoana, 
’me litholoana tseo li khone 
ho netefatsoa,” ho boletse 
Pama.

Ho sa le joalo, ’Makatle-
ho ’Molotsi oa Lefapha la 
Litokelo tsa Botho kahar’a 
Lekala la Molao le Toka, 
o tiisitse bohlokoa ba ho 
hlompha le ho khothaletsa 
litokelo tsa botho. O itse 

litokelo tsena ke tsa batho 
bohle lefatšeng, ho sa tso-
tellehe liphapang tsa bona.

O hlalositse hore litokelo 
tsa botho ke tsa tlhaho ho 
motho e mong le e mong, 
’me li lokela ho natefeloa 
ka ho lekana ntle le kheth-
ollo e bakoang ke semelo 
kapa maemo a motho.

 ’Molotsi o boletse hore 
leha batho ba tsoa litsing 
tse fapakaneng, ba e-na le 
litumelo le liphihlelo tse sa 
tšoaneng, liphapang tseo 
ha lia lokela ho ba amoha 
litokelo tsa bona tsa man-
tlha.

O boetse a hlakisa hore 
le hoja motho e mong le e 
mong a na le tokelo ea ho 
sebelisa le ho natefeloa ke 
litokelo tsa hae, o lokela 
ho etsa joalo ka boikara-
bello, a hlomphe litokelo 
le bolokolohi ba batho ba 
bang.

Litumellano tse ’ne tsa 
machaba tse boletsoeng 

thupelong ena li shebane 
le litaba tse latelang:

Tumellano ea litokelo 
tsa bana, e tlama naha 
ho sireletsa litokelo tsa 
bana, ho etelletsa pele li-
thahasello tsa bona le ho 
netefatsa hore ba fumana 
thuto, tlhokomelo ea boph-
elo, tšireletso le menyetla 
ea ntšetso-pele.

Tumellano ea litokelo tsa 
batho ba nang le bokooa 
e hloka hore ho nkoe me-
hato ea ho felisa khethol-
lo, ho ntlafatsa phihlello 
ea litšebeletso le libaka, 
le ho netefatsa hore batho 
ba nang le bokooa ba nka 
karolo ka botlalo litabeng 
tsohle tsa bophelo ba 
naha.

Tumellano ea Macha-
ba ea tšireletso ea batho 
bohle khahlanong le ho 
nyamela ka likhoka, e hlo-
ka hore ho be le melao e 
sireletsang batho, mek-
hoa e sebetsang ea lipat-
lisiso, boikarabello ba ba 
amehang le tšireletso ea 
bahlaseluoa hammoho le 
malapa a bona.

Tumellano ea ho felisa 
mefuta eohle ea khethollo 
khahlanong le basali e hlo-
ka hore ho nkoe mehato e 
tiileng ea ho felisa melao 
le litloaelo tse khethollang 
basali, ho thibela tlhekefet-
so e amanang le bong le 
ho khothaletsa tekano ea 
sebele pakeng tsa basali 
le banna, hammoho le ba-
nana le bashanyana.

Thupelo ena e totobatsa 
bohlokoa ba hore Lesotho 
le se ke la fella feela ka ho 
fana ka litlaleho mabapi le 
litokelo tsa botho, empa le 
nke mehato e bonahalang 
ea ho phethahatsa litlhahi-
so tse fanoeng, molemong 
oa ho sireletsa litokelo le 
seriti sa batho bohle



4 Moeletsi oa Basotho www.moeletsioabasotho.co.ls Labone, 29 Mphalane-4 Pulungoane 2026

Tšeliso Thakholi

MOELETSI O TŠEHETSA BACHA

Checha Lekoane 
oa Levisnek 
seterekeng sa 
Butha-Buthe ke 

ramotlakase ea sebetsang 
ka lerato le boitelo moseb-
etsing oa hae oa ho hoke-
la motlakase malapeng, 
likhoebong, likolong le li-
ofising, ka mokhoa o sire-
letsehileng molemong oa 
bophelo ba batho le liphoo-
folo. Mocha enoa ea nang le 
litsebo tse phethahetseng 
tsa motlakase, ona le khoe-
bo ea motlakase e ntseng 
e hola e bitsoang Cabazela 
Electrics, moo a thusang 
sechaba ka mathata ohle a 
motlakase le ho lokisa ntho 
e 'ngoe le e 'ngoe e sebe-
lisang motlakase e kang, 
liketlele, lihatsetsi, litofo le 
tse ling tse ngata.

QALEHO EA HOBA 
RAMOTLAKASE

Qaleho ea leeto lena la 
ka la khoebo ea motlakse 
leo qetellong ke seng ke 
le ramotlakase ke le qali-
le ka 2005, ha ke qeta ho 
phethela lithuto tsa ka tsa 
sekolo se phahameng. Ha 
ke qeta selokong se pha-
hameng hantle-ntle ke ne 
ke e-s’obe leseling la hore 
na ke batla ho etsang e 
tla nthusa ho ntšetsapele 
bokamoso ba ka.

Ke mona moo ha ke ntse 
ke batla hore na nka et-
sang, batho ba bangata ba 

ile ba nkhothaletsa ho ea 
etsa lithuto tsa poloko ea li-
buka Sekolong sa Fokothi. 
Ke ile ka fela ka amohela 
keletso ea bona. Empa 
ha ke ntse ke le hona se-
kolong ka khahlo haholo 
ke litaba tsa motlakase, 
'me ka be se ke li bapisa 
li le peli. Ka bona hore ha 
ke qeta lithuto tsa lichelete 
ke tlil’o lula ka liofising ke 
tjeka ka setulo nako eohle 
kaofela.

Ka utloa ke sa rate taba 
ena ho ba 'na ke tsoaletsoe 
ho itšoarela ka matsoho. Ke 
motho ea ratang mosebet-
si oa matsoho e seng ho 
lula ka ofising. Ka 'nete 
ha se ntho eo ke e ratang 
ho hang! Ka etsa qeto ea 
hore ke eo etsa lithuto tsa 
mosebetsi oa matsoho e 
leng hona moo lerato la ka 
le kollang hona teng. Ka ea 
Sekolong sa Mesebetsi ea 
matsoho sa TSL seterek-
eng sa Leribe ho ea etsa 
lithuto tsa motlakase. Eaba 
li thakhohile!

Hang ha ke qeta ho fu-
mana lengolo ke bile le 
lehlohonolo la ho sebetsa 
libakeng tse 'maloa ke le 
ramotlakase, hoo hajoale 
ke seng ke ena le khoeli 
ke tlohile tonorong ea Tše-
hlanyane, ke seng ke qal-
ile khoebo ea motlakase 
ea Cabazela Eletric moo 
re etsang mesebetsi eo e 
amanang le litaba tsa mot-
lakase.

MEFUTA EA 
TŠEBETSO

Cabazela Electric re etsa 
mefuta e fapakaneng ea 

tšebetso e kang ea ho ken-
ya lithapo tsa motlakase 
ka mokhoa o bolokehileng 
malapeng le likhoebo, 
kaha motlakase e le ntho 
e kotsi haholo ha o sa seb-
etsoa hantle. Rona moo re 
lokisitseng kapa ho kenya 
motlaksae re etsa bonnete 
ba hore bophelo le thepa 
ea sechaba li tla boloke-
ha ka linako tsohle. Rona 
ba Cabazela Electric re 
ikhetholla ho ba bang ka 

mosebetsi o tsoileng mat-
soho le polokeho ea sech-
aba le thepa ea sona.

NA U NA LE 
MATHATA A 

MOTLAKASE?
Re teng hoo kenyetsa 'wir-
ing' e ncha, ho lokisa lintho 
tse senyehileng, ho kenya 
mabone le "li-switch" re 
ntse re etse hloko paballe-
ho ea bophelo ba sechaba. 
Tšebeletso ea rona ke e 
potlakileng, e makhethe e 
bile e sireletsehile. Ha re 
qeta ho o sebeletsa re etsa 
bonnete ba hore motlakase 
oa hau o sebetsa hantle 
letsatsi ka leng. Maike-
misetso a rona ke ho fana 
ka litšebeletso tsa boleng 
bo holimo. 

Ka hona se ke oa lumella 
motho ea se nang litsebo 
tsa motlakase ho kenyetsa 
ona, ho ba taba eo e kotsi 
ka bo-eona kaha e ka beha 
bophelo ba hao tlokotsing 
e kholo. Batho ba bangata 
ba lahlehetsoe ke bophelo 
le thepa ka lebaka la ho-
cha ha matlo ho bakiloeng 
ke batho ba ikenyelitseng 
motlakase feela ba sena 
litsebo. Re bitse re teng re 
tlil’o o thusa molemong oa 
ho baballa bophelo ba hao.

CABAZELA 
ELECTRICS

Cabazela Electrics e lu-
mela hore motho e mong le 
e mong o lokeloa ke litše-
beletso tsa maotlakase tse 
sireletsehing, tse makhethe 
le tse potlakileng.

KELETSO HO 

SECHABA
Motlakase o kotsi haholo 

'me molemong oa ho sire-
letsa lelapa, khoebo le tse 
ling tse ngata, batla bo-ra-
metlakase ba koetlisitso-
eng joaloka rona. Re sebet-
sa re le bane hajoale, empa 
ha mosebetsi o le mongata 
ke atisa ho hira bacha ba 
fetang leshome ba nang le 
litsebo tse khethehileng tsa 
motlaksa.

HO BACHA
Taba ea mantlha ke hore 

mocha o lokela ho hlom-
pha mosebetsi oa hao, ha-
holo-holo hao etsa moseb-
etsi oa motlakase ho ba re 
sebetsa malapeng a batho. 
Bacha hlomphang malapa 
a batho ka ho etsa moseb-
etsi o makhethe ho ba ke 
ona feela o tla o bitset-
sa baji ba litšebeletso tsa 
hao. Ke khothaletsa bacha 
ho etsa mesebetsi e fapa-
kaneng ea matsoho, ho 
ba ke hona moo bophelo 
bo leng hona teng. Bacha 
ha re ileng tai le thetefatsi 
e le hore batho ba tle ba 
re tšepele hore re ka etsa 
mosebetsi oa motlakase ka 
makhethe.

O ke ke oa kena lapeng 
la motho o tauoe oa re o 
ka kenya motlakase, ho 
ba sena se silafatsa seriti 
sa hao le sa mosebetsi oa 
hao, 'me ha hona moo o ka 
bang oa fumana moseb-
etsi, leha o ka ba oa ba le 
litsebo tse ikhethang. Ba-
cha itlhompheng le ho rata 
mesebetsi ea lona ea mat-
soho eo le etsang bakeng 
sa ho iphelisa.

Tšireletso e fana ka tšepo
Nthabeleng Seitlheko

Lesotho e ikemiseli-
tse ho matlafatsa 
bokhoni ba lihoai 
ba ho sebetsana 

le likoluoa tse bakoang ke 
phetoho ea boemo ba leho-
limo, ka lenaneo la ‘Smart 
Subsidy and Agriculture In-
surance’, le reretsoeng ho 
thusa lihoai ho fumana lise-
belisoa tsa temo le ho utloi-
sisa bohlokoa ba tšireletso 
ea temo.

Tlhahlobo ea ho qetela 
ea lenaneo lena e bontšitse 
tsoelo-pele mabapi le kato-
loso ea lihoai lisebelisoa tsa 
temo le kutloisiso ea tsona 
ka tšireletso ea temo. Tse-
na li bile ka la 27 Mphalane 
monongoaha.

Mongoli e Moholo Le-
fapheng la Temo, Tšire-
letso ea Lijo le Phepo e 
Nepahetseng,  Khothatso 
Tšoana, o itse likoluoa tse 
bakoang ke maemo a leho-
limo li ntse li ama tlhahiso 
ea temo, haholo-holo har’a 
lihoai tse nyenyane.

O itse sena se etsa hore 
ho be bohlokoa hore naha 
e tlohe mokhoeng oa ho 
emela likoluoa li etsahale 
ebe e arabela ho tsona, e 
lebise tlhokomelo ho aheng 
bokhoni ba lihoai ba ho itok-
isetsa likotsi esale pele. A 
re lenaneo lena le fana ka 
mokhoa oa ho laola likotsi 
tsa temo, ho tšehetsa lihoai 
le ho khothaletsa matsete 
lekaleng la temo.

Ha a hlahisa sephetho sa   
tlhahlobo, Ofisiri ea Mana-
neo ea Mokhatlo oa Lefatše 
oa Lijo (WFP), eo hape e 
leng hlooho ea lefapha la 
tlhahlobo ea bofokoli le tlho-
komelo le tekolo, Mofuma-
hali Likeleli Phoolo, o itse 
hoo e ka bang liphesente 
tse 70 tsa lihoai li tlalehile 
hore lenaneo le susumelitse 
liqeto tse etsoang malapeng 
a tsona.

O itse ho ne ho se na 
phapang e kholo pakeng 
tsa lihoai tsa khoebo le li-
hoai tse nyenyane tabeng 
ena, leha lihlopha tsena tse 
peli li ne li fapana ka tsela 
eo li sebelisang tšehetso 
ea lenaneo mesebetsing ea 
tsona ea temo.

A hlalosa hore lihoai tsa 
khoebo li bonahala li itše-
pa haholoanyane tabeng 
ea ho sebelisa tšehetso eo 

ho rala mesebetsi ea temo 
le ho laola lichelete, athe 
lihoai tse nyenyane tsona li 
ruile molemo haholo ka ho 
fumana lisebelisoa tsa temo 
habonolo.

 Phoolo o itse tlhahlobo 
e boetse e shebile hore na 
lihoai li utloisisa inshorense 
ea temo hakae, hore na li 
e tšepa hakae le hore na 
li ikemiselitse ho nka karo-
lo mananeong a tšoanang 
nakong e tlang. O itse ho 
ruta lihoai ka tšireletso ho 
thusitse ho ntlafatsa kutloi-
siso ea tsona ka tsamaiso 
ena, empa ho ntse ho hlo-
kahala thuto e eketsehileng 
ho hlakisa maemo ao ka 
’ona lihoai li ka lefshoang 
matšeliso.

O khothalelitse hore ho 
matlafatsoe tsebo ea lihoai 
ka tšireletso le hore ho be 
le ponaletso, haholo-holo 
ka ho hlalosa ka ho hlaka 
melao-motheo ea tširelet-
so, maemo a hlokahalang 
hore tefo ea matšeliso e et-
soe le meeli ea pula e se-
belisoang ho etsa qeto ea 
hore na matšeliso a lokela 
ho lefshoa. O re puisano 
e hlakileng mabapi le liqe-
to tsa litefo tsa matšeliso e 
tla thusa lihoai ho utloisisa 
tšebetso ea tšireletso le ho 
matlafatsa tšepo ea tsona 
tsamaisong ena.

 Phoolo o boetse a re 
liphetho tsa tlhahlobo li 
bontšitse bohlokoa ba hore 
’muso o tsoele pele ho tše-
hetsa lenaneo le ho sebet-
sa ’moho le bankakarolo 
ba bang, ho ntlafatsa tšeb-
etso ea lona le ho atoloset-
sa melemo ea tšehetso ea 
temo ho lihoai tse ngata. O 
khothalelitse hore kabo ea 
lisebelisoa tsa temo e pot-
lakisoe le hore puisano le 
lihoai metseng e matlafat-
soe.

A re tlhahlobo e boetse e 
fumane hore lihoai tse ling li 
ne li sa utloisise hantle lithe-

ko tsa lisebelisoa tsa temo 
tse tšehetsoang ka lithuso 
tsa ’muso, kaha tse ling li ne 
li lebelletse hore li tla li fuoa 
mahala.

 Phoolo o hlokometse 
hore ho se be teng ha se-
hlopha sa papiso se sa 
kang sa kenya letsoho lena-
neong, ho fokolitse bokhoni 
ba tlhahlobo ba ho tiisa hore 
liphetoho tse tlalehiloeng li 
bakiloe ke lenaneo lena fee-
la. O boetse a re tlhahlobo e 
ne e itšetlehile ka liphuputso 
le maikutlo a tlalehiloeng ke 
lihoai ka botsona. Liphetho 
tsa tlhahlobo ena li ka thu-
sa ho tataisa lintlafatso tsa 
lenaneo le ho fana ka leseli 
mabapi le mehato e tlang ea 
ho matlafatsa taolo ea likot-
si tsa temo Lesotho.

Setsebi sa Tlhokomelo 
le Tikoloho ea Mokhatlo oa 
Lijo le Temo oa Machaba 
a Kopaneng (FAO), Phate-
la Raleting, o boletse hore 
lenaneo lena le hlahisitse 
mokhoa o mocha oa ho 
fana ka lithuso tsa temo le 
tšireletso ea temo Lesotho. 
O itse kopano ena e fana 
ka monyetla oa hore banka-

karolo ba arolelane liphi-
hlelo, ba buisane ka tsoe-
lo-pele e bileng teng le ho 
fana ka maikutlo a tla tatai-
sa tšebetso ea lenaneo na-
kong e tlang. O khothalelitse 
bankakarolo ho nka karolo 
ka mafolofolo lipuisanong, a 
totobatsa bohlokoa ba tše-
belisano-’moho ho ntlafatsa 
lenaneo lena.

Motlatsi oa Motsamaisi oa 
Naha oa Mokhatlo oa Le-
fatše oa Lijo (WFP), Emily 
Doe, o itse teko ena e ne e 
sa shebana feela le ho aba 
lisebelisuoa tsa temo, empa 
hape e ne e reretsoe ho fu-
mana mekhoa e metle ea 
ho thusa lihoai ho li fumana. 
O hlalositse hore sepheo 
sa lenaneo ke ho fumana 
bopaki ba hore na mekhoa 
e mecha ea ho fana ka tše-
hetso ea temo e ka nolo-
falletsa lihoai ho fumana 
lisebelisuoa tsa temo, ha ka 
nako e tšoanang e matlafat-
sa litsamaiso tsa ’muso.

 Doe o itse kopano e tla 
thusa bankakarolo ho se-
ka-seka liphetho, ho ithuta 
ho lihoai le ho barekisi ba 
lisebelisuoa tsa temo, ham-

moho le ho supa libaka tse 
hlokang ntlafatso. O ekelitse 
ka hore ho utloisisa katleho 
le liqholotso tse bileng teng 
tekong ena, ho bohlokoa 
bakeng sa ho tataisa mana-
neo a temo le matsete a 
tlang nakong e tlang.

Ho sa le joalo, Motsamai-
si oa Litšebeletso tsa Lijalo, 
Selebalo Moeketsi, o hlalos-
itse tse ling tsa mesebetsi e 
entsoeng ho tšehetsa tšeb-
etso ea lenaneo, ho kenye-
letsa ho koetlisa basebetsi 
ba fanang ka likeletso tsa 
temo. O itse mokhoa oa lira-
seti tsa marang-rang o se o 
entsoe, empa o ntse o hloka 
ho lekoa pele o ka sebelisoa 
ka botlalo.

 Moeketsi o boetse a re 
bafani ba litšebeletso ba 
se ba khethiloe, ba hlahlo-
joa, ba koetlisoa le ho fuoa 
likonteraka tsa ho tšehetsa 
lenaneo. O boetse a tlaleha 
hore ho entsoe phuputso 
ea ponahalo le boemo ba 
litsi tse tšehetsang temo tse 
tšeletseng, tse fumanehang 
literekeng tse tharo.

Lenaneo la Khahlametso 
ea Tšireletso ea Temo le 
qalile ka selemo sa 2024 
ka sepheo sa ho ntlafatsa 
tsela eo tšehetso ea temo 
e fanoang ka eona le ho 
thusa lihoai ho laola likotsi 
tse amanang le tlhahiso ea 
temo.

Lenaneo lena le tšehet-
soa ke ’Muso oa Lesotho 
le balekane ba ntšetsopele, 
ho kenyeletsa Mokhatlo oa 
Lefatše oa Lijo (WFP) le 
Morero oa Bobeli oa Ntšet-
sopele ea Temo ea Lihoai 
tse Nyenyane SADP II.

Nthabeleng Seitlheko

Ba nang le bokooa Lekhotleng

UN e khothaletsa matsete
Nthabeleng Seitlheko

‘Mamekhatlo oa Mekhat-
lo ea Batho ba Nang le 
Bokooa (LNFOD), o tho-
holelitse Mpeo Khere-

hloa le Mosa Kuape ka ho 
khetheloa ho ba litho tsa 
Lekhotla la Bacha la Mach-
aba a Kopaneng (UN) Leso-
tho, le sa tsoa thehoa.Tsena 
li bile ka la 24 Mphalane 
monongoaha.

Mokhatlo ona o itse ho 
khethoa ha bona ke monyet-
la oa bohlokoa o tla thusa 
bacha ba nang le bokooa 
ho hlahisa maikutlo, ho fi-
hlela le mehopolo ea bona 
lipuisanong le liqetong tse 
amang bacha le metse eo 
ba phelang ho eona.

LNFOD e boetse e thoho-
letse Machaba a Kopaneng 
Lesotho ka ho theha se-
thala sena le ho ananela 
bohlokoa ba ho kenya let-
soho ha bacha, ho amohela 
mefuta-futa le ho khothalet-
sa kenyeletso ea bohle.

Mokhatlo ona o hatelle-
tse hore ho kenya bacha 
letsoho ka tsela e nang le 
moelelo ho lokela ho nete-
fatsa hore bacha ba nang 
le bokooa ha ba qheleloe ka 

Mokhatlo oa 
Machaba a Ko-
paneng (UN) le 
’Muso oa Leso-

tho ba kopile hore ho eket-
soe matsete ho bacha ka 
ho ba tšehetsa khoebong, 
ho ba fa litsebo le ho the-
ha mesebetsi, e le hore ba 
tle ba be le seabo se nang 
le moelelo ntlafatsong ea 
naha.

Tsena li hlahelletse 
moketeng oa Bacha oa 
Letsatsi la UN, o neng o 
tšoaretsoe Maseru tlas’a 
morero o reng “Ho Haha 
Bokamoso ba Rona Ham-
moho.” Mokete ona o ko-
pantse bo-rakhoebo ba 
bacha, baetsi ba bonono, 
baemeli ba ’muso, balekane 
ba ntlafatso le bankakarolo 
ba bang, ka sepheo sa ho 
keteka litalenta tsa bacha le 
ho khothaletsa menyetla e 
ka ba tsoelang molemo.

Ha a bua lebitsong la To-
na-Kholo,  Mohlomphehi  
Richard Ramoeletsi, o ile a 
re bacha ba bohlokoa haho-
lo bokamosong ba Lesotho, 
a supa hore hoo e ka bang 
karolo ea 40 lekholong ea 
baahi ba naha e pakeng tsa 
lilemo tse 15 le 35. O bole-
tse hore ’muso o ntse o ike-
miselitse ho theha menyetla 
bakeng sa bacha ka maano 
le mananeo a fapakaneng, 
ho kenyeletsa Leano la 
Naha la Bacha, ka tšehetso 
ea balekane ba ntlafatso ba 
kang UN.

O ekelitse ka hore ho 
matlafatsa bacha ha hoa 
lokela ho fella feela ka ho 
ba etsetsa mananeo, empa 
ho hlokahala tikoloho e ba 
nolofalletsang ho fumana 
lichelete, limmaraka, thek-
noloji le baeletsi ba khoebo, 
e le hore ba fetole meho-
polo ea bona likhoebo tse 
tšoarellang le menyetla ea 
mesebetsi.

O boetse a kopa ’muso, 
lekala, balekane ba ntlafat-
so le sechaba ho sebetsa 
’moho ho netefatsa hore 
menyetla e fihlela bacha 
naha ka bophara, haho-
lo-holo ba libakeng tsa ma-
haeng le tse sa fihleloeng 
habonolo ke litšebeletso.

Ho sa le joalo, Letona la 
Bacha le Ntšetso-Pele ea 
Sechaba, Mohlomphehi 
Pitso Lesaoana, o kopile 
Basotho ho tšehetsa lihla-
hisoa tse entsoeng ka hare 
ho naha ka ho reka thepa e 
hlahisoang ke bo-rakhoebo 
ba bacha.

O itse tlhokeho ea meseb-
etsi har’a bacha e ntse e le e 
’ngoe ea liqholotso tse kho-
lo tsa naha, a hlalosa hore 
bacha ba hloka tšehetso ka 

mananeo a ka thusang lik-
hoebo tsa bona ho hola.

 Lesaoana o re bacha ba 
Basotho ba se ba hlahisa li-
hlahisoa tse fapakaneng, ho 
kenyeletsa litlolo le thepa e 
‘ngoe, ka hona a khotha-
letsa bareki ho reka lihla-
hisoa tsa lehae ho e-na le 
ho itšetleha haholo ka tse 
tsoang linaheng tse ling.

Moemeli oa UN Lesotho, 
Taija Kontinen o itse mokete 
ona o bontša bokhoni ba ba-
cha ba Basotho ba ho etsa 
khoebo, kaha likhoebo tse 
fetang 250 li ile tsa bontša 
lihlahisoa le litšebeletso tsa 

tsona sebakeng sa lipontšo 
tsa khoebo.

O boletse hore UN e ntse 
e ikemiselitse ho tšehetsa 
boiteko ba ’muso ba ho lo-
antša tlhokeho ea mesebet-
si har’a bacha ka mananeo 
a shebaneng le tlhahiso ea 
mesebetsi, khoebo le ntšet-
sopele ea litsebo.

 Kontinen o hatelletse 
hore khotso, ntlafatso le li-
tokelo tsa botho li lokela ho 
bonahala ka liphetoho tse 
ntle bophelong ba batho ba 
letsatsi le letsatsi. O supile 
hore sena se kenyeletsa ka-
toloso ea thuto ea boleng bo 

holimo, mesebetsi e nang 
le seriti le menyetla ea ho 
kenya letsoho liqetong tse 
amang bokamoso ba bona.

Moemeli oa bacha, Puse-
letso Mpeisa o itse bacha 
ba hloka tšehetso e sebet-
sang ho hlola liqholotso tse 
amanang le thuto, mesebet-
si, phumaneho ea lichelete 
le ntšetsopele ea likhoebo.

O hlokometse hore liqho-
lotso tseo bacha ba toba-
nang le tsona lia fapana ho 
latela maemo a bona, ’me 
basali ba bacha, batsoali ba 
bacha le batho ba nang le 
bokooa hangata ba tobana 

le liphephetso tse eketse-
hileng.

 Mpeisa o kopile ’muso, le 
mafapha a fapakaneng ho 
kenyelletsa bacha moralong 
oa mananeo a reretsoeng 
ho ba tšehetsa, ho netefat-
sa hore le maikutlo a bacha 
ba libakeng tsa mahaeng 
b’a utluoa.

O itse mananeo a khothal-
letsang khoebo ha a lokela 
ho fella feela litlholisanong 
le lithusong tsa lichelete tse 
fanoang hang feela, empa 
a lokela ho kenyelletsa 
boeletsi, katoloso ea lim-
maraka, tsebo ea tsamaiso 
ea lichelete le lisebelisoa 
tsa marang-rang  tse ka 
thusang likhoebo ho hola ka 
mokhoa o ntlafetseng.

Mokete ona o boetse oa 
fa bo-rakhoebo ba bacha 
monyetla oa ho bontša li-
hlahisoa tsa bona, baetsi ba 
bonono ba bontša litalenta 
tsa bona, ha ba kopana le 
mekhatlo e sebetsang ho 
tšehetsa ntšetsopele ea ba-
cha.

Selemong sena, Lesotho 
le keteka lilemo tse 60 tsa 
boipuso hammoho le lilemo 
tse 60 tsa ho ba setho sa 
Mokhatlo oa Machaba a Ko-
paneng, kamor’a hore naha 
e amoheloe mokhatlong oo 
ka la 17 Mphalane 1966. 
Letsatsi la UN le ketekoa 
selemo le selemo ka la 24 
Mphalane, ho ikhopotsa ho 
qala ho sebetsa ha Tumel-
lano ea Motheo ea UN ka 
selemo sa 1945.

thoko, empa ba ananeloa 
e le batho ba nang le sea-
bo ntlafatsong le ho etseng 
liqeto.

LNFOD e itse e lakaletsa 
Kherehloa le Kuape katleho 
mesebetsing ea bona e me-
cha, ebile e ba khothaletsa 
ho sebelisa monyetla ona 
ho phahamisa mantsoe a 
bacha ba nang le bokooa, 
ho loanela kenyeletso le 
ho thusa ho aha bokamoso 
boo ho bona bohle ba nang 
le menyetla e lekanang ea 
ho nka karolo le ho atleha.

E boetse e re ho kheth-
oa ha bona ke khopotso ea 
hore bokooa ha boa lokela 
ho ba tšitiso boetapeleng, 
boemelong kapa ho nkeng 
karolo ka tsela e nang le 
moelelo sechabeng.

Ho sa le joalo, Machaba 
a Kopaneng a itse a thak-
hotse sehlopha sa pele sa 
Lekhotla la Bacha la UN 
moketeng oa Mokete oa Ba-
cha oa Letsatsi la Machaba 
a Kopaneng.

UN e hlalositse hore lek-
hotla lena le tla kenya mai-
kutlo a bacha tšebetsong 
ea mananeo a eona, ho 
netefatsa hore mosebetsi 
oa eona o ela hloko litlhoko, 
lintho tse tlang pele le lita-

batabelo tsa bona.
Lekhotla lena le tla boela 

le matlafatse likamano lipa-
keng tsa UN le bacha, ka ho 
theha sebaka seo mehopo-
lo ea bona e ka sebelisoang 
ho tataisa mosebetsi oa 
Machaba a Kopaneng.

 E mong Mpeoa Khere-
hloa, o itse ba leboha boe-
mo bona, ba ikemiselitse ho 
bona hore litaba tsa bacha 
ba nang le bokoa li eloa 

hloko. O re ho ba le bokoa 
ha ho bolele ho sitoa ho 
etsa liqeto, empa e le hore 
batho ba bang ba ntse ba 
e-s’o ba ananele meseb-
etsing e fapakaneng. “Re 
lokela ke hona le ho ba le 
bophelo bo ntlafetseng, le 
ho fumana litšebeletso tsa 
boleng ho sa ntse boemo 
kapa chebahalo ea rona ho-
bane re karolo ea sechaba” 
a hlalosa joana.

Ba nang le mafu a kelello ba fuoe tsebe

Nthabeleng Seitlheko

Mahlatsipa a 
mathata a 
bophelo ba 
kelello a hloka 

ho mameloa, ho utloisisoa 
le ho fuoa tšehetso e hlo-
kahalang, kaha litsebo tsa 
bona li ka thusa ho ntlafatsa 
litšebeletso tsa bophelo le 
ho loantša sekhobo sech-
abeng. 

Letona la Bophelo 
Mohlomphehi Mamokete 
Ntšekhe, le entse polelo ena 
nakong ea sehopotso sa 
Letsatsi la Lefatše la Boph-
elo ba Kelello le Letsatsi la 
Lefatše la Polokeho ea Ba-
kuli, se neng se tšoaretsoe 
Maseru ka la 28 Mphalane 
monongoaha.

 Ntšekhe o khothalelitse 
sechaba ho qoba ho ahlola 
batho ka chebahalo kapa 
boitšoaro ba bona, a re 
motho e mong le e mong 
o tšoaneloa ke tlhompho 
le kamohelo. O itse litsebo 
tsa batho ba kileng ba toba-
na le mathata a bophelo ba 
kelello, li hopotsa sechaba 
bohlokoa ba ho bontša kut-
loelo-bohloko le kutloisiso.

Letona le phaphathile ba-
tho ba kileng ba iteta seb-
ete ho bua phatlalatsa ka 
mathata ao ba fetileng ho 
’ona, le ho arolelana lipale. 
A re hlokometse hore ba-
tho ba bang ba tobanang 
le mathata ana ba lahle-
heloa ke bophelo, ka hona 
ho bohlokoa ho mamela ba 
khonang ho bua ka lipale 
tsa bona le ho ithuta ho 
bona. O itse matsatsi ana a 
mabeli a hopotsa sechaba 
boikarabelo ba ho sireletsa 
bophelo, polokeho le seriti 
sa batho.

Sehlooho sa Letsatsi la 
Lefatše la Bophelo ba Kelel-
lo se ne se re, “litsebo tsa ba 

kileng ba tobana le mathata 
li utluoe: mantsoe a sebele, 
liphetoho tsa sebele.”  Let-
satsi la Lefatše la Polokeho 
ea Bakuli le ne le toboketsa 

tlhokomelo e sireletsehileng 
ea batho ba nang le mafu 
a sa tšoaetsanoang, tlas’a 
molaetsa o reng, “Tlhokom-
elo e Sireletsehileng Bak-
eng sa Bophelo Bohle.”

 Ntšekhe o boetse a bua 
ka mafu a sa tšoaetsano-
eng, a akarelletsang lefu 
la tsoekere, mafu a pelo le 
methapo ea mali, mofetše le 
mafu a sa foleng a tsamaiso 
ea ho hema. O itse mafu ana 
a hloka tlhokomelo ea nako 
e telele, tlhahlobo ea kame-
hla, meriana e nepahetseng 
le puisano e tsoelang pele 
pakeng tsa bakuli le base-
beletsi ba bophelo.

Ka lehlakoreng le leng 
Masebongile Ntšoane Tiki-
so, sengoli le setho sa ‘Men-
tal Health Hub’, o arolelane 
pale ea hae ea ho phela le 
mathata a bophelo ba kelel-
lo, a kopa hore ho be le li-
baka tse ngata moo batho 
ba ka buang ka mathata a 

bona ba sa tšabe ho ahlo-
loa. O itse o qalile ho ba le 
mathata ana ka selemo sa 
2007, empa a sa hlokomele 
hang-hang hore bophelo ba 
hae ba kelello bo ne bona le 
mathata.

O hlalositse hore kamor’a 
ho ba ’m’e, o ile a ba le khat-
ello e matla ea maikutlo le 
tšabo e sa feleng. Qetellong 
o ile a fumana sebete sa ho 
bolella molekane oa hae ka 
se neng se mo etsahalla, 
eaba o ea setsing sa boph-
elo moo a ileng a fetisetsoa 
sepetlele sa Mohlomi bak-
eng sa tlhokomelo e eketse-
hileng.

 Tikiso o hopotse hore 
ha a fihla sepetlele, base-
beletsi ba ile ba botsa hore 
na mokuli oa hae o hokae, 
joalokaha eka ba ne ba sa 
hlokomele hore ke eena ea 
neng a tlile ho batla thuso. 

O itse o ile a fumana kalafo 
’me a tšehetsoa ke lelapa la 
hae nakong eo e thata. O 
boetse a bua ka mathata a 
maikutlo ao a ileng a tobana 
le ’ona nakong eo a neng e 
le moithuti, a ileng a qetella 
a mo sitisitse ho tsoela pele 
ka lithuto tsa hae.

O khothalelitse sechaba 
ho bontša batho ba nang le 
mathata a bophelo ba kelel-
lo kutloelo-bohloko ho e-na 
le ho ba ahlola, a hopotsa 
sechaba hore le basebeletsi 
ba bophelo ba ka tobana le 
mathata ana ’me le bona ba 
hloka tšehetso.

Ho sa le joalo, Moemeli 
oa Mokhatlo oa Lefatše oa 
Bophelo (WHO), Dr. Sirak 
Hailu, ea neng a fana ka 
puo lebitsong la Ngaka Nu-
santino Aghira, o kopile hore 
litsebo tsa batho ba nang le 
mathata a bophelo ba kelel-
lo li ngoloe le ho phatlalat-
soa ka libukana, lipampiri. O 
itse mehato ena e ka thusa 
sechaba, haholo-holo ba-
cha, ho ithuta litaba tsa ba 
bang le ho batla thuso ha ba 
e hloka.

Dr.  Hailu o boetse a etsa 
tlhahiso ea hore ho thehoe 

sebaka sa marang-rang se 
fanang ka tlhahisoleseling 
ka bophelo ba kelello le 
setsi sa mehala, moo batho 
ba tobaneng le khatello ea 
maikutlo ba ka fumanang 
tšehetso.

O boletse hore batho ba 
ka bang limillione tse likete 

tse 1,2 lefatšeng ka bopha-
ra ba phela le mathata a 
bophelo ba kelello, ha ba ka 
bang limillione tse 150 ba le 
Afrika. O supile sekhobo le 
khaello ea basebeletsi ba 
bophelo ba kelello e le tse 
ling tsa litšitiso tse sitisang 
batho ho fumana thuso.  
Hailu o phaphathile lehetla 
’Muso oa Lesotho, haho-
lo-holo Lekala la Bophelo le 
balekane ba lona, ka boite-
ko ba ho khothaletsa boph-
elo bo botle ba kelello.

Ha a bua ka poloke-
ho ea bakuli, Mookame-
li oa Tiisetso ea Boleng 
litabeng tsa Polokeho ea 
Bakuli Lekaleng la Bophe-
lo, Retšelisitsoe Makhetha, 
o itse bakuli le sechaba ba 
lokela ho sebetsa hammo-
ho le basebeletsi ba boph-
elo ho lemoha likotsi le ho 
fumana litharollo. O totobal-

itse bohlokoa ba tlhahlobo 
e nepahetseng ea mafu, 
tšebeliso e sireletsehileng 
ea meriana le ho tlaleha ka 
potlako liketsahalo tse ka 
behang bakuli kotsing.

Motsamaisi oa Bophe-
lo ba Kelello Lekaleng la 
Bophelo, Dr. Thabo Makho-
thu, o itse ho mamela litaba 
tsa batho ba nang le matha-
ta a bophelo ba kelello, ho 
ka thusa ho lemoha likheo 
litšebeletsong le ho ntlafat-
sa tlhokomelo ea bakuli. O 
hatelletse bohlokoa ba ho 
hlompha seriti le litokelo tsa 
batho le ho fana ka tlhokom-
elo e shebaneng le litlhoko 
tsa mokuli ka mong.

Mekete ena e totobali-
tse bohlokoa ba ho mame-
la batho ba anngoeng ke 
mathata a bophelo ba kelel-
lo, ho ba fa tšehetso le ho 
sebelisa liphihlelo tsa bona 
ho ntlafatsa litšebeletso tsa 
bophelo.

Letšolo la tsebo ea chelete le tla anela
Nthabeleng Seitlheko

Banka e Kho-
lo ea Leso-
tho (CBL), 
ka tšebelisa-

no-’moho le Morero oa 
Tlholisano le Kenyeletso 
ea Lichelete (CAFI), e 
mothating oa ho thakho-
la letšolo la naha ka bo-
phara le reretsoeng ho 
ruta sechaba litaba tsa 
lichelete, hammoho le ho 
khothaletsa katoloso le 
tšebeliso ea lihlahisoa le 
litšebeletso tsa lichelete. 
Tsena li hlahelletse thak-
holong ea letšolo lena, ka 
la 26 Mphalane monon-
goaha.

Letšolo lena le tla tsa-
maisana le morero o ka 

sebelisoang ke Basotho, 
ho nka sekoloto sa khoe-

bo ba beha thepa paneng 
(LERIMA). Mahlakore 
ana   ka bobeli a ike-
miselitse ho eketsa tlho-
komeliso ea sechaba, ho 
ntlafatsa tsebo ea litaba 
tsa lichelete le ho khotha-
letsa batho ba bangata 
ho nka karolo lefapheng 
la lichelete naheng ena.

Ha a bua nakong ea 
thakholo, ’Musisi oa CBL, 
Dr. Maluke Letete, o 
bontšitse tšepo ea hore 
tlhokomeliso le kutloisiso 
e eketsehileng ea sech-
aba, haholo-holo mabapi 
le morero oa LERIMA, li 
tla thusa bankakarolo ho 
tloha boemong ba ho tse-
ba feela ka merero ena 
ho ba balekane ba ma-
folofolo.

O itse matšolo ana a 

mabeli a bontša boiteko 
bo tsoelang pele ba ho 

matlafatsa tlhokomeliso 
ea sechaba le ho atolosa 
katoloso le tšebeliso ea 

lihlahisoa le litšebeletso 
tsa lichelete Lesotho.

Ka lehlakoreng le leng, 
Motsamaisi e Moholo oa 
Morero oa CAFI, Chaba 

Mokuku, o boetse a tiisa 
boitlamo ba morero ona 
ba ho tšehetsa Banka 
e Kholo ea Lesotho, ho 
ntšetseng pele kenye-
letso ea lichelete le ho 
netefatsa hore batho ba 
bangata ba utloisisa le ho 
una molemo litšebelet-
song tsa lichelete tse fu-
manehang.

Mookameli oa Lipui-
sano tsa Koporasi CBL, 
Ephraim Moremoholo, 
o itse maiteko ana a re-
retsoe ho netefatsa hore 
sechaba ho pharalla le 
naha se tseba lihlahisoa 
le litšebeletso tsa liche-
lete tse fumanehang, 
hape se utloisisa mokhoa 
oa ho li sebelisa ka nepo.

O hlalositse hore 
matšolo ana a tla boela 
a khothaletse tšebelisa-

no-’moho le bankakarolo 
ka lipuisano le puisano e 
atlehileng, e le hore ba-
tho ka bomong le litsi ba 
tsebe ho tšehetsa kamo-
helo le tšebeliso ea litše-
beletso tsa lichelete.

 “Re batla ho netefatsa 
hore bankakarolo ba tse-
bisoa, ba botsoa maikut-
lo, hape ba khothaletsoa 
ho tšehetsa kamohelo le 
tšebeliso ea litšebeletso 
tsena.” A rialo.

Ho lebeletsoe hape 
hore matšolo ana a 
khothaletsa sechaba ho 
ba mangosa a tsebo ea 
lichelete ka ho arolela-
na litaba le litho tse ling 
metseng ea bona, e le ho 
atolosa maiteko ana.

Tšeliso Thakholi

TSA KEREKETSA KEREKE

Mokete oa kajeno, oa Bahalaleli bohle, le oa hasasa oa Meea e 
Purgatoring, ho ka thoe ke mekete ea selekane sa bahalale-
li. Ka tsatsi le leng le leng, hoseng le mantsiboea, ha re etsa 
thapelo, ‘me re bala Tumelo ea Baapostola, re re: Ke lumela 

selekane sa bahalaleli. Na re utloisisa seo re se bolelang? Selekane ke 
ho re’ng?

Selekane ke kapano ea thatano, thusano le thapellano, e etsoang pa-
keng tsa bahalaleli ba leholimong, bahalaleli ba seng ba hlokahetse ‘me 
ba e-song ho kene leholimong hobane ba e-s’o qete ho etsa tefelo ea libe 
tsa bona, le pakeng tsa bahalaleli ba lefatše, ke hore balumeli bohle ba 
phelang setsoalleng sa Morena Molimo. Ha ke re: “Ke lumela selekane sa 
bahalaleli” ke lumela hore lihlopha tsena tse tharo tsa bahalaleli, lia ratana 
‘me lia thusana.

Kajeno, ke mokete oa sehlopha sa pale sa bahalaleli, sehlopha sa ba 
leholimong, ke hore ba hlokaheletseng botleng le setsoalleng sa Morena 
Molimo, ‘me ba qalileng ho lefella libe tsa bona tsohle. Ka tsatsi le leng le 
leng re etsa mokete oa bahalaleli ba bang, empa ka baka la bongata ba 
bona, re sitoa ho etsetsa e mong le mong mokete, ‘me hape ba bang ke 
ba sa tsejoeng ka batho, ba tsejoang ke Morena Molimo feela. Joale re ba 
kopanya bohle moketeng o le mong o moholo, e leng mokete oa hlolo ea 
bona, ha e le mona ba hlotse lefatše, mathata a lona, menate le meleko ea 
lona, ‘me ba fumana moputso oa leholimo.

Ke mokete oa Maria, Mofumahali oa bahalaleli bohle. Ke mokete oa ba-
halaleli bohle ba Tastamente ea khale, bo-Adama le Eva, Abrahama, Isaa-
ka, Jakobo le bapatriareka ba bang, Davida, Salomone le marena a mang; 
bo-Esther, Juditha, Elizabetha, Anna le basali ba bang ba halalelang. 
Hape ke mokete oa bahalaleli ba Tastmente e Ncha, ke hore ba hlahileng 
kamorao ho Kriste, baapostola, bashoela-tumelo, bavirigo le baitlami, 
bakatekista, basali ba halalelang, bahlankana le baroetsana ba halalelang, 
le bana ba se nang molato, ba hlokahetseng kamorao ho Hlatsuo.

Kajeno ke mokete oa thabo e khapatsehang, hobane ke mokete oa lela-
pa lohle la bana ba Molimo. Ha re etsa mokete oa Kriste-Morena kapa oa 
Maria Movirigo, ke letsatsi la thabo e kholo, empa kajeno ke letsatsi la tha-
bo e kholo ho feta, hobane ke mokete oa Lelapa kaofela. Morena Molimo o 
thabile ho bona bahalaleli, ba ile ba boloka melao ea hae ‘me ba latetseng 
Mora oa hae ka ho phela ka evangeli ea hae. Bahalaleli ba thabile ha ba 
bona bore ba hlotse ntoa ea lefatše, ‘me ba lula pel’a Morena Molimo; ba 
thabile ho bona hore boitelo ba bona lefatšeng le boiteko ba bona ba ho 
phetha thato ea Molimo bo ba fihlisitse boiketlong bo sa feleng ba leholimo.

Esita le rona re thabile, ‘me re lebohela bana ba bo rona ba seng ba 
fihlile moo le rona re lebang teng; re thabile hobane ha ba se ba fihlile le-
holimong, ba tla tsoela pele ho re rata le ho re thusa ka lithapello tsa bona 
le ka mekhoa e mengata. Ke metsoalle ea Molimo, rea ba hlompha ‘me re 
leka ho ba etsisa.

Bahalaleli ba leholimo ke metsoalle ea rona, ba rata hore re fihle moo 
ba leng teng, ‘me ba re thuse ho hlola meleko, ho phema likotsi tse ka 
hlahelang meea ea rona. Lithapelo tsa bona li matla ho feta ha ba ne ba le 
lefatšeng, hobane ba haufi le Molimo, ke metsoalle ea hae, ‘me Molimo o 
utloa lithapelo tsa bona kamehle.

Mokete oa kajeno hase oa thabo feela, empa ke oa tšepo. Leha re tseba 
hore re baeti lefatšeng, re tšaba letsatsi leo re tla tlameha ho falla ka lona. 
Mokete oa bahalaleli bohle o re tlatsa ka thabo, hobane o re bontša boi-
ketlo bo fumanoang moo re lebang teng. Ha ba bang ba atlehile ho finyella 
leholimong, le rona re tla fihla teng. Thutong ea pele eo re e balileng kaje-
no, re utloile ha Moapostola Joannes a bua ka likete-kete tsa balumeli, ba 
apereng seaparo se sesoeu, ba nang le letšoao la Kriste Molopolli. Ha re 
fumana tsela ea leholimo e le thata, re tšoanetse ho hopola mokoloko ona 
o motelele, o sa feleng, oa likete tsa likete tsa batho ba re eteletseng pele, 
ba setse Kriste morao,’me ba tsamaeang tseleng ea leholimo. Ba bang ba 
se ba fihlile leseling le sa feleng, ba bang ba monyako, ha ba bang ba se 
ba ntse ba le hole, empa bohle ba ntse ba tsamaea, ‘me bohle ba tla fihle, 
ha ba ka tšepahala ‘me ba phehella.

Evangeli ea kajeno le eona ea re khothatsa, hobane e re hopotsa hore 
mahloko a lefatše a tla fela, ke a nakoana feela, atha moputso oa ‘ona ke 
o moholo, o sa feleng. Seo re lokelang ho se etsa ke ho phela re ikopantse 
le Kriste kamehla, re phele joaloka eena, re khantšetsoe ka leseli la hae, 
re etse thato ea hae, re je mefao eo a re lokisetsang eona, ‘me re hate 
mehlaleng ea hae. Ka ho etsa joalo re tla fihla leholimong, hobane o itse: 
“Moo ke leng teng, ke rata hore le bona ba be teng.”Ha ho ke ho be joalo.

MOKETE O MOHOLO OA BAHALALELI BOHLE

TSA KEREKETSA KEREKE
Tšenolo 22:21-27

Bana leetong la thapelo Fatima
Tšeliso Thakholi

Bana ba likopano 
tse fapakaneng 
tsa Kereke le ba 
sa li kenang ho 

hlaha Parishing ea Maria 
Mofumahali oa Lefatše ka 
kopanelo le ba Setsi sa 
Lithupelo sa Maria 'Maba-
sotho, ba bile litšebeletsong 
tsa thapelo ea Rosari e Ha-
lalelang hona Setsing sa 
Maria 'Mabasotho, ka la 24 
Mphalane monongoaha.

Thapelo ena ea Rosari e 
Halalelang e ile ea qala ka 
tšebeletso e khutšoanyane 
ea Sakramente ea Pako, e 
ileng ea hlahlangoa ke tšo-
antšiso e manate ea boitl-
hahiso ba Maria Movirigo 
ho bana ba bararo ba Fati-
ma e leng Jesenta, Maria 
le Joseph Naheng ea Por-
tugal ka selemo sa 1954, e 
ileng ea etsoa ka makhethe 
a maholo ke bana ba Maria 
'Mabasotho. 

H'a fana ka thuto ka Maria 
Movirigo Fr. Pokane Felix 
Molumeli OMI o itse 'm'a 
rona Maria Movirigo o rata 
bana ka pelo eohle ea hae, 
ke ka lebaka lena a ileng a 
itlhahisa ho bana pele ho 
batho ba baholo Naheng 
ea Portugal. "Maria Movi-
rigo oa le rata bana ba ka, 
'me o rata ho bua le lona 
ka linako tsohle, 'me o batla 
hore le mo chakele le eena 
a le chakele joalokaha a ile 
a chakela bana ba Fatima. 
Le tlile mona ho tla kopana 
le Maria Movirigo 'me o tha-
bile haholo haele mona le 
tli’lo bua le eena thapelong 
ea Rosari e Halalelang." A 
rialo.

A re lirosari tseo re li et-
sang lia re hloekisa e le 

hore re tle re tsebe ho ea 
leholimong. Ka hona ha re 
etsa Rosari e Halalelang 
re ea hloeka, "ke ka lebaka 
lena ha re qeta ho ipolela 
baprista ba reng re eo etsa 
Rosari e Halalelang. Leba-
ka ke hobane Rosari e'a re 
hlatsoa hobane Maria Movi-
rigo o hloekile, lebitso la hae 
le hloekile le tšajoa ke bate-
mona le ho ba balehisa. Le 
tla ea leholimo ha feela le 
etsa Rosari kamehla." Hang 
kamorao ho mona bana ba 
bile mokolokong oa thapelo 
ea Rosari e Halalelang ho 
potoloha le lebala la bolo 
haufi le kerekeng.

H'a koala tšebeletso ena 
ka Sehlabelo se Halalelang 
sa 'Missa, Fr. Felix Molume-
li OMI o re Maria Movirigo 
h'a lumelisoa ka rosari e 
Halalelang oa hlasimoloha, 
kaha a utloa monate pelong 
ea hae. Ke ka lebaka lena a 
ratang Rosari e Halalelang, 
a bile a rata hore re e rapele 
hobane ea mo thabisa.  A re 
ha re e etsa re mo hopotsa 
motsotso oo lengeloi Gabri-
el le ileng la mo lumelisa la 
re: "Ahe ea tletseng grasia 
Morena ona le oena" kaha 
e le motsotso o moholo ka 
ho fetisisa oo a ka keng ao 
lekanya. "Tumeliso ea len-
geloi e thabisa Maria Movi-
rigo haholo."

A re bana ba ke ba etsa 
hore Maria Movirigo a 
chakele malapeng a bo 
bona, e le hore batle ba 
utloe monate o tlang ho ba 
kahar’a malapa a bo bona. 
"Maria Movirigo o tlisoa fee-
la ka Rosari e Halalelang, 
'me le etse bonyane sekoto 
se le seng kamehla. Le tla 
tlisa thabo ka malapeng a 
bo lona." A qetella ka hore 
lentsoe la Maria Movirigo 

le ea utloahala ha motho 
a lebitsa le bahetene b'a 
sokoloha. "Le rapele Rosa-
ri kamehla khotso e tla ba 
teng ka malapeng, kahar’a 
naha le ka lefatše lohle. E 
be sejo sa lona sa letsatsi 
ka leng." Ke eena eo.

Lebitsong la barupeli Mo-
fumahatsana Puleng Moth-
omane o itse ho bohlokoa 
haholo ho kopanya 'moho 
ka thapelo ea Rosari e Ha-
lalelang, kaha sena se tla 
ba thusa ho hola ba ntse ba 
tseba litaba tsa Kereke tsa 
hore hona le maeto a thape-
lo ea Rosari a Fatima. A re 
e boetse e ba thusa ho tse-
ba bohlokoa ba ho rapela 
Rosari, kaha e tla ba bule-
la menyako ea bophelo ba 
bona e koalehileng.

Ka thoko ho borapeli o 
itse maeto ana a Fatima a 
thusa bana ho bopa ho tse-
bana le ho bopa setsoalle e 
le hore haba kopana lireter-
eteng ebe ba se ba ntse ba 
tsebana. A thetha ka hore 
Maria Movirigo o rata bana 
ke ka lebaka lena a ileng a 
itlhahisa ho bana pele ho 
batho ba baholo, kaha a ne 
a tseba hore molaetsa oa 
hae o tla pharalla le lefatše 
ka bana.

Ba bang ba bana ba 
bileng teng thapelong ena, 
ba itse ba motlotlo haholo 
ho tla rapela 'moho le bana 
ba bang le ho bopa setsoal-
le. Ba re ba ithutile lintho tse 
ngata tsa bohlokoa ka 'm'a 
rona Maria Movirigo. "Ka 
holimo ho tsohle re ithut-
ile hore ho rapela Rosari 
kamehla ho ka re thusa ho 
kena leholimong." Ba bole-
tse joalo ba bile ba phethe-
la ka ho leboha barupeli le 
Fr. Felix Molumeli OMI ka 
malebela ao a ba fileng ona.   

Ba hlophisa lipapali 
Tšeliso Thakholi

PLMC e ntse e-s’o fumane tlaleho
Tšeliso Thakholi

Libapali tsa mehleng 
tsa papali ea Senu-
ka ka kopanelo le 
boralikoloi tsa baeti 

tsa li-4+1 tse tsamaelang 
Khubetsoana ho leba ka-
hare ho toropo ea Maseru, 
ba letšolong la ho hlophi-
sa lipapali  tsa mekaubere 
tsa Senuka, e le ho nyolla 
mokotla bakeng sa ho tla 
phallela bana ba tlokotsing 
le ba phelang seterateng sa 
Maseru, ka ho ba tšoare-
la mokete oa Keresemese 
pele ho Keresemese. 

Ho ea ka Molula-Setulo 
oa Komiti ea nakoana ea 
tlhophiso ea lipapali tsena, 
Monghali Lebohang Sejak-
hosi o re ho latela ka moo 
bana ba tlokotsing ba phel-
ang mahlomoleng kateng, 
ba rerile ho bokeletsa che-
lete ka ho tšoara lipapali 
tsa Senuka ho tla ba tha-
bisa, kaha ba ena le tšepo 
ea hore ka letsatsi le leng 
ba tla khutlela malapeng a 
bo bona. A re lipapali tsena 
tseo ba li rerileng pokeletso 
ea tsona e tlil’o thusa bana 

haholo ka lijo le liaparo.
A re ba mothating oa ho 

bula letlole leo batho ba 
boithatelo bo botle ba tla 
kenya lichelete tse tla thusa 

ho fepa bana ba tlokotsing 
le ba phelang seterateng 
sa Maseru. A re hajoale ho 
se ho e-na le mohoebi e 
mong oa molata ea seng a 

le malala-a-laotsoe ho thu-
sa kamoo a ka atlehang 
kateng, empa o se a emetse 
feela hore ho buloe polokelo 
ea chelete ea letlole leo.

A re leha ba e-s’o behe 
letsatsi leo lipapali tsa me-
kaubere li tlang ho bapaloa 
ka lona, ba shebile hore 
lipapali tsena li bapaloe 
mafelong a Pulungoana, e 
le hore ba tle ba tsebe ho 
khetha letsatsi leo ba tlang 
ho thaba le bana ka lona 
pele ho la Mokete o Moho-
lo oa Keresemese. A re ba 
lebelletse lihlopha tse ngata 
tsa mekaubere ho kenela 
lipapali tsena, empa ha-
joale tse seng li netefalitse 
li bile li ngolisitse ka chelete 
e kaalo ka M500.00 ke tse 
tšeletseng.

A re ba boetse ba ntse ba 
lohotha ho tla mema le lihlo-
pha tse ling tsa liki e kholo 
ea Senuka, ho kenya letso-
ho katlehisong ea mokete 
ona o moholo oa lipapali. 
A phethela ka hore ke nako 
ea hore lihlopha ka lipapa-
li tsa bona tse fapakaneng 
ba iketse khokanyana phiri, 
ba tšoarane ka matsoho ho 
thusa bana liqholotsong tse 
fapakaneng tseo ba toba-
nang le tsona. "Ke ka lipa-
pali re ka tsebang ho kenya 
letsoho kholisong ea bana 
ba tlokotsing, bao qetellong 
ba ka fetohang sechaba sa 
kamoso se ka tsebang ho 
pholosa naha ena litlokots-
ing tseo e leng kahare ho 
tsona." Ke eena eo.

Lihlopha tsa Liki e 
Kholo ea Vodacom 
li se li bapetse lipa-
pali tse robeli tsa 

mokhahlelo oa pele oa liki, 
Komiti e Tsamaisang Liki e 
Kholo(PLMC), e ntse e-s’o 
fumane  tlaleho mabapi le 
lipelaello tseo sehlopha 
sa Liphakoe se ileng sa li 
hlahlela Komiting e Kholo 
ngoahola ha selemo sa li-
papali se fela tsa pelaello 
ea hore ho bile le bobolu 
ba thekiso ea lipapali tsa ho 
qetela tsa liki.

Kamor’a hore sehlopha 
sa Liphakoe se rathoe ke 
selepe selemong se fetileng 
sa lipapali sa 2025/2026, 
se ile sa hlahlela tletlebo e 
potlakileng ea hore PLMC 
e ke e hlahlobe ka botebo 
lipapali tse tharo e leng ea 
Members le LCS, Members 
le LMPS le Members le Lioli 
hore e ka 'na eaba ho bile le 
ho rekisoa ha lipapali tsena, 
e le hore e tle e qetelle e 
theohetse lihlopheng tse ka 
tlase tsa A Division.

Ho ea ka Raliphatlalatso e 
mocha oa PLMC, Lekhooa 
Tšolo ea tloaelehileng ha-
holo ka lebitso la 'Mlani' leha 
tletlebo ena e ile ea hlahisoa 

ke sehlopha sa Liphakoe, e 
ile ea tsoala hore ho kenyel-
letsoe lipapali tse ling hape 
tse robeli tseo batho ba ban-
gata baneng ba hlile ba lla 
ka hore li na le maphemphe 
thekisong ea lipapali. "Lihlo-
pha tsena tsa lokela hore li 
hlahlojoe kaofela ha tsona, 
'me tšebetso ena e ntse e 
tsoela pele. Ke mosebet-
si o mongata haholo ha se 
o ka felang ka letsatsi le le 
leng, kaha litsebi tse fuoeng 
mosebetsi oa ho fuputsa 
litaba li tlameha hore li nke 
mahlakore ohle." A rialo.

O boletse hore ho late-
la hore na tšebetso ena e 
ngata ha kae, litlaleho ha 
li e-s’o fihle matsohong a 
bona kaha tšebetso ha e-s’o 
fele.  A tiisa hore ke hona ho 
sa ntseng ho entsoe liphu-
putso tsa lipapali tse tharo 
feela. Ka hona morero ke 
hore ba fane ka tlaleho ha 
ho se ho fupulitsoe lipapali 
kaofela e seng ka bonngoe. 
A re mosebetsi oo litsebi li o 
filoeng ke hore ba fuputsoe 
lihlopha kaofela, ebe ha ba 
qeta ba fana ka tlaleho e se 
e feletse.

"Tse ling tsa lipapali ke 
hona ba ntseng ba batla 
mekhoa ea hore na ba qala 
ho kae le ho qetella ho kae, 
'me ba tlameha hore ba fane 
ka tlaleho e felletseng e le 
ea lipapali tse robeli kaofe-
la." O boletse joalo a bile 

a tiisa hore ha hona ho ba 
le ntho e tla patoa hang ha 
tsohle li phethetsoe, tlaleho 
e tla fanoa e ntse e le joalo 
kaha e fupulitsoe. A re batho 
ba fuoeng mosebetsi ona 
ke ba tšepetsoeng hore ba 
etse mosebetsi o tsoileng 
matsoho, 'me ba tla fela ba 

etse joalo.
A khoba barati le batšehet-

si ba bolo matšoafo ka hore 
litlaleho tsena li tla tsoa le ho 
fanoa ho sena tšekamelo ea 
mofuta ofe kapa ofe, kaha 
morero o moholo oa hae e le 
ho holisa papali ea bolo ka-
hare ho naha. Ho sa le joalo 

lipapali tse ling tse ileng tsa 
hlahella li belaelloa ka hoba 
le manonkotho ke ea Bantu 
le LCS, Lioli le Lijabatho, 
Lijabatho le LMPS le Lija-
batho le Manonyane. Tsena 
ke lipapali tsa ho qetela tse 
neng li koaloa Liki e Kholo 
ngoahola.

Swallows e hlotha Liphakoe mapheo

Tšeliso Thakholi

Ba nkhisetsana mahafi
Tšeliso Thakholi

Barati le batšehetsi 
ba Sehlopha sa 
Bolo ea Maoto sa 
Swallows ba neng 

ba bokane ka tšepo e kholo 
lebaleng la Swallows, Ma-
zenod, ka la 24 Mphalane 
monongoaha ho ea thoho-
letsa sehlopha sa bona moo 
se neng  se thulane le sa 
Liphakoe, papaling ea boh-
lano ea mokhahlelo oa pele 

Lihlopha tsa papali 
ea Darts li ile tsa 
nkana khikhitha 
mabaleng a fapa-

kaneng kahare ho naha 
mafelong a tsoa feta a 
beke, lipapaling tsa mokha-
hlelo oa pele oa liki, moo 

sehlopha se lihulang kapele 
Liking e Boharang sa Tigers 
se ileng sa hlola sa NULS-
SA ka 24-12 papaling e 
neng e le matla haholo.

Lihlopha tsa liki tse neng 
li qothisana lehlokoa li me-
khahlelo e meraro e leng 
Liki e Bohareng e nang le 
lihlopha tse 11, e ka Leboea 
e bopiloeng ka lihlopha tse 
kang Quthing Darts, Golden 

le Mohlakeng le ka Boroa 
moo ho bapalang lihlopha 
tse kang Lioli Darts, Leri-
be Utd le Letamong. Lihlo-
pha tsena li na le basali le 
baroetsana ba bapalang 
ka bokhabane bo boholo le 
boiphihlelo, kaha ba se ba 
ena le nako e telele ba le 
kahare ho tsona.

Tleki e hlile ea lla ho tlo-
ha ha lipapali tsena li qala 

mabaleng a fapakaneng, 
moo Hunters e ileng ea etsa 
meka le mehlolo ka ho ra-
bella sehlopha se hulang 
ka boima lokong sa SOU, 
ka phafa ea 20-16, LDF 
ea tlabola ISKA ka 24-12. 
Haele RSL e ile ea feta bo-
lacha ho MCC ka 20-16 ha 
MIA le Mali li ile tsa tšaba 
bophatšoa ka ho bapala ka 
seahlolo sa 18-18.  

Papali eo barati ba Darts 
ba neng ba hlile ba e be-
hile leihlo ke ea Tigers le 

NULSSA, kaha ba bangata 
bane ba lumela hore NULS-
SA e tla ba pholosa matso-
hong a mohlorisi oa bona 
eo e saleng a lula kaholimo 
lokong e Boharang ho tlo-
ha ha lipapali tsena li qala, 
empa ha ho ea ba joalo, 
kaha Tigers e ntse e tsoe-
lapele ho shashara lihlopha 
tse seng e kopane le tsona.

Puisanong le e mong oa 
libapali tsa mehleng tsa 
NULSSA, Tieho Ramona-
heng o re a mang a mabaka 
a etsang hore sehlopha sa 
habo se sitoe ho hapa pa-
pali ena, ke ho hobane liba-
pali li etsa liphoso tse ngata 
haholo nakong eo ba bet-
sang lerumo. O ra ba boe-
tse ba lahla tšepo ka pele 
ha ba qala ba hlajoa lintlha 
li se kae. "Athe haba lokele 
ho lahleheloa ke tšepo pele 
papali e fela, kaha papali 
ea Darts ho sebelisoa lipa-
lo haholo ho feta tsohle." 
A rialo a bile a phethela ka 
hore ona le tšepo ea hore 
ba bone mefokolo ea bona 
'me lipapaling tse tlang ba 
tla sebetsa hantle.

Ho sa le joalo, mafelong a 
na a beke li tla ema tjena: ka 
la 1 Pulungoana LDF e tla 
amohela MCC, ISKA e ba-
pale le NULSSA, RSL e bot-
sane lipotso le SOU, Tiger 
e moname ha bohloko le 
MIA ha Hunters e tla bapala 
le Rainbow. Lipapali tsena 
kaofela li tla qala ka hora ea 
leshome. 

oa Liki ea A Division, le ile 
la leba mahaae ka thabo e 
kholo, kamor’a hore Swal-
lows e hlothe Liphakoe 
mapheo ka ho e shapa ka 
thupa e bohloko ea 1-0.

Lihlopha ka bobeli li ile 
khefutsong li ntse lipitikisa 
maha(0-0). Leha ho le joa-
lo, Liphakoe li bapetse ka 
menyetla e mengata haholo 
ea ho hlaba lintlha karolong 
ea pele ea papali, kaha bane 
ba bonahala ba hlasela ka 

matla a maholo metsotsong 
e 20 ea ho qetela ea karolo 
ea pele ea papali ho leka ho 
nonyetsa Swallows ho sa 
khanya, empa lehlohonolo 
la e pota kamorao. 

Swallows leha e ne e bat-
la e le tlasa khatello e matla 
e hlokile lehlohonolo la ho 
hlaba lintlha ka makhetlo a 
mararo karolong ea pele ea 
papali, kamor’a hore mola 
o kapele oa Swallows o 
neng o ena le neheletsano 

e ntle ea bolo o fose lintlha 
tse 'maloa tse neng li toto-
betse. Ntlha e 'ngoe e neng 
e lokela hore Swallows e 
hlabile ke mokoko o neng 
o hlakile, oo moletsaphala 
ea neng a bonahala a sa 
tsamaisi papali eo hantle, a 
ileng ao hana kamor’a hore 
libapali tse peli tse bapalang 
kamorao tsa Liphakoe li fut-
soele bolo kahar’a li-18yrds 
tsa bona.

Karolong ea bobeli lihlo-
pha ka bobeli li kene ka se-
futho se matla haholo, 'me 
li sa itherisetsa ho lahlehe-
loa ke papali. Li ne li bapa-
la ka boitelo li hlaselana ka 
matla a maholo ho hlaha ka 
mapheong le ho phunya-
na bohareng ba lebala ho 
leka ho hlaba lintlha, empa 
tsa 'na tsa hloleha ho hlaba 
lintlha, kaha lithibathibane 
le mela e kamorao li ne li 
loana ntoa ea selula-mat-
soapong.

Batšehetsi ba Swallows 
moea o ne o phahame ha-
holo ba bonahala ba nyoret-
soe ho bona sehlopha sa 
bona se hapile papali. Bane 
ba bina ka matla ho thoho-
letsa sehlopha sa bona le 
hoja papali e ne e le boima. 
Ke metsotsong e ka bang 
'meli ho isa ho e meraro 

moo swallows e ileng ea 
hlasela ka matla, 'me mola 
o kamorao oa Liphakoe oa 
baka huku, e makhethe e 
ileng ea hlajoa ka hloho ke 
Masupha Seetsa ea eba 
1-0. Liphakoe ea qala ho 
llela lebese le qhalaneng, 
'me e itse haba qeta ho e 
khoatha bohareng ba lebala 
moletsaphala a e letsa ha-
raro, a bolela hore papali e 
felile.

Motlatsi oa Mokoetlisi oa 
Liphakoe o boletse hore 
taba ena ea ho lahlehe-
loa ke papali h'a ea ba liha 
moea kaha leeto lena le sa 
le le lelele, 'me ba tlil’o itok-
isa moo ba ileng ba khibela 
teng. A re ha b'a hloloa ho-
bane e le sehlopha se secha 
Liking ea A Division, empa 
ke hobane ba hlotsoe ho se-
belisa menyetla eo ba ileng 
ba e fumana ea ho hlaba 
lintlha, ha Swallows e ile ea 
atlaha ho sebelisa monyetla 
o fokolang oo e ileng ea o 
fumana ho ikhapela papali 
eo.

A tiisa hore thomo ea 
mantlha eo ba e filoeng ke 
hore sehlopha sa Liphakoe 
se boele se khutlele lihlo-
pheng tse kholo ha selemo 
sa lipapali se fihla phelet-
song. 


